Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 15fed o Ionawr, 2008 yn Sefydliad Coffa Llanrug.

1. Croesawodd y Cadeirydd y Cyngh. DW Thomas bawb i’r cyfarfod a dymunodd flwyddyn newydd dda i bawb.
2. Yn bresennol: Cyngh. Dafydd Thomas, Cyngh. Clifford Williams, Cyngh. Eryl Roberts, Cyngh. Arwel Thomas, Cyngh. Goronwy Hughes, Cyngh. Avril Jones, Cyngh. Brian Jones, Cyngh. Alan Pritchard, Cyngh. Geraint Jones, Cyngh. Hefin Jones ac Emma Williams (clerc).

Ymddiheuriadau: Cyngh. Delyth Tomos, Cyngh. Delyth Ross a’r Cyngh Meryl Green.
3. Datgan Buddiant Personol: Gweler isod ble cafodd diddordeb/buddiant ei ddatgan.
4. Cadarnhau Cofnodion: Cyngh. Dafydd Thomas eisiau ychwanegu at bwynt 13a o gofnodion Rhagfyr 2007 mai wedi derbyn cwynion am y llosgi ydoedd ac nid wedi ei dystio ei hun.Cadarnhawyd y cofnodion. Cynnigwyd gan Alan Pritchard ac eilwyd gan Hefin Jones.
5. Materion yn codi o’r cofnodion: 
a. Dywedodd Goronwy Hughes ei fod ef ac Alan Pritchard yn cymharu nodiadau am brynu cyfrifiadur newydd ac y byddent wedi dod i benderfyniad erbyn y cyfarfod nesaf. 
b. Adroddodd y clerc bod prifathrawes Ysgol Cwm y Glo wedi cytuno i’r cyngor gael eu cyfarfodydd ym mis Chwefror ac Ebrill yno. Gan fod y brifathrawes yn ymadael ar ôl y Pasg, fe fyddai’n trefnu cyfarfodydd pellach yn y man.

c. Dywedodd y clerc ei bod wedi bod yn trafod yr eiddew yn tyfu yn flêr yn y fynwent gyda Pat McGuiness ac nad ydoedd wedi gweld yr eiddew ar ôl edrych yn y fynwent amdano. Gofynnodd y clerc am fwy o fanylion i fwydo yn ôl i Mr McGuiness. Dywedodd Arwel Thomas ei fod tua hanner ffordd i fyny’r llwybr bach wrth y giât rhwng y ddwy fynwent, wrth ochr y cwt.
6. Llwybrau Cyhoeddus: Awgrymodd Dafydd Thomas fod yr eitem hwn yn cael ei ohirio tan y cyfarfod nesaf. Cytunodd y cynghorwyr eraill a cawsant eu hatgoffa i ddod â’r papurau perthnasol gyda hwy i’r cyfarfod nesaf.
7. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C04A/0323/23/AM – 9 Tŷ newydd ar safle cyn fodurdy Hafod.
GWRTHODWYD:

· Dim.

Nid oedd dim cynlluniau o’r newydd i’w trafod.

8. Cyllideb:
a) Taliadau:
(Siec 100765) £466.68 - Cyflog clerc Tachwedd a Rhagfyr

 07.

(Siec 100764) £264.38 - Menter Fachwen – Torri gwair.

(Siec 100766) £334.88 –Hacker Young.

Cyfanswm: £1,065.94

b) Derbyniadau: Gweler adran y fynwent am £40 a £704.29 ad-daliad TAW.
c) Ceisiadau am arian: 
· Cymdeithas Spina Bifida a Hydrocephalus Gogledd Cymru:– Penderfynwyd gohirio trafod y cais hwn tan cyfarfod mis Mawrth.

· Friends of Gwynedd Youth Music: Gan mai dim ond llythyr Saesneg a dderbyniwyd, gohirwyd trafod y cais hwn a gofynwyd i’r clerc anfon llythyr iddynt am lythyr cais Cymraeg yn unol â pholisi’r cyngor.
· Urdd Gobaith Cymru – Eisteddfod Genedlaethol yr Urdd, Sir Conwy, 2008: Penderfynwyd darganfod faint o arian mae’r cyngor yn arfer ei gyfrannu at yr Eisteddfod yn y gogledd cyn penderfnu ar swm pendant.
· Adnewyddu parc chwarae Nant y Glyn: Dywedodd Goronwy Hughes fod pwyllgor y cae chwarae yn disgwl am ail brîs am wneud y gwaith. Penderfynwyd gohirio penodi swm pendant tan mae’r ail brîs wedi ei dderbyn.
· Gwelliannau i barc Cwm y Glo: Dywedodd Brian Jones eu bod yn disgwyl am frîff ar y gwaith a wnaethpwyd yn Nolgellau cyn symud ymlaen gyda’r cynlluniau. Dywedodd  dylai fod wedi ei dderbyn erbyn y cyfarfod nesaf. Penderfynwyd gohirio ei drafod ymhellach tan y cyfarfod nesaf.

· Adborth am brynu cyfrifiadur newydd: Wedi ei drafod ym mhwynt 5a eisioes. Ychwanegodd Goronwy Hughes y dylai’r cyngor benderfynu ar swm i’w wario am laptop, printer a meddalwedd. Cytunodd y Cynghorwyr mewn egwyddor i wario tua £600.
Ch) Adroddiad Ariannol: Cyflwynwyd adroddiad ariannol cyfredol ar lafar gan Goronwy Hughes ble dywedodd nad oedd llawer o symudiad ariannol ers y cyfarfod diwethaf a’u bod wedi eu rhestru ym mhwynt 8a ac 8b uchod. Diolchodd y cadeirydd iddo.

9. Y Fynwent:

a) Diogelwch – Gweler 5c uchod ynglŷn â’r eiddew sydd yn tyfu yn flêr yn y fynwent.
b) Cyffredinol – Dywedodd Clifford Williams ei fod wedi derbyn cwynion bod blodau wedi eu gadael yn flêr ym miniau’r fynwent. Ymddiheurodd y clerc gan fod gwagio’r biniau yn ran o’i chyfrifoldebau. Cynnigiodd Hefin Jones i ofalu am y biniau a diolchodd pawb iddo gyda sawl un yn cynnig helpu pan nad oedd yn gallu gwneud hyn oherwydd gwyliau, a.y.y.b.
c) Incwm Angladdau – £40 – Claddu llwch R Thomas, 13/12/06 – ail agor bedd.

10. Heddlu: Cadarnhaodd y clerc ei bod wedi gyrru’r ffurflen ynglŷn â’r graffiti i’r heddlu fel y soniwyd yn y cyfarfod diwethaf.
11. Gwerthiant Pwll Moelyn: Dim i’w nodi.
12. Materion gan y Cynghorwyr:

a)       Dywedodd Clifford Williams ei fod wedi derbyn cwynion fod y ddwy lamp dros y ffordd i’r siop sglodion yn cael eu cuddio gan y coed sydd o’u hamgylch. Dywedwyd fod y Cyngor Sir eisioes wedi eu hysbysu o hyn ond nad oeddynt wedi gwneud dim yn ei gylch. Penderfynwyd gyrru llythyr arall i’r Adran Goleuadau Cyhoeddus.

b) Dywedodd Clifford Williams fod eiddew angen ei dorri ar wal Tyddyn Elan. Roedd y pwynt hwn hefyd eisioes wedi ei godi gyda’r Cyngor Sir ond fod dim wedi ei wneud yn ei gylch. Penderfynwyd gyrru llythyr arall i’r Cyngor Sir.

c) Dywedodd Brian Jones fod lamp yn ymyl Bryn Hyfryd – ger bwthyn Penrallt, Cwm y Glo yn cael ei chuddio gan goed a bod hyn yn beryglus yn y nôs. Roedd wal hefyd wedi dymchwel ger y lamp. Penderfynwyd anfon llythyr i’r Swyddog Llwybrau yn gofyn am i’r wal gael ei thrwsio ac i dorri’r coed sydd yn tyfu o amgylch y lamp. Penderfynwyd mai lamp ar dop y grisiau ar hyd llwybr 19 ydoedd.

Ch)
      Dywedodd Eryl Roberts ei bod wedi pasio’r cae chwarae ar Ffordd Glanmoelyn ac wedi gweld ‘filler’ ffenestri wedi ei ledaenu ar hyd yr offer fel nad ydoedd yn bosibl i’r plant eu defnyddio. Yr oedd hi’n ymddangos mai o safle cyfagos Celtic Windows oedd y ‘filler’ hwn wedi dod. Ategodd bod golwg dychrynllyd ar y parc gyda poteli ac ysbwriel wedi eu gwasgaru yno. Cytunodd Hefin Jones ac ychwanegodd bod golwg dychrynllyd hefyd ar safle Celtic Windows a bod plant yn cael eu denu yno. Cytunwyd i yrru llythyr at Adran yr Amgylchedd gan ofyn i’r Swyddog Diogelwch fynd i weld y safle a chyfeirio yn ôl at sawl llythyr blaenorol sydd wedi ei yrru ynglŷn â’r mater. Dywedwyd hefyd y dylid gyrru copi o’r llythyr at yr Heddlu gan fod pryderon fod pobl ifanc yn yfed yno.
Aeth trafodaeth ymlaen i drafod beth i wneud yn y dyfodol gyda’r cae chwarae a penderfynwyd gadael y penderfyniad hwn tan ar ôl i’r gwerthiant gael ei derfynu.

Cynnigiodd Arwel Thomas fod y wal bellaf sydd â terfyn gyda cae Glanllyn yn cael ei chlirio. Cytunodd pawb y dylid cysylltu gyda Dafydd Lloyd Owen, Crawia i wneud y gwaith clirio. Penderfynwyd peidio mynd i dendr oherwydd ei fod yn fater o ddiogelwch plant.
d) Dywedodd Clifford Williams ei fod wedi derbyn cŵyn bod wal wedi dymchwel ar hyd llwybr rhif 2. Cytunwyd gyrru llythyr i’r Cyngor Sir yn tynnu eu sylw at hyn a gofyn iddynt am drwsio’r wal.

dd)
Dywedodd Arwel Thomas fod camfa wedi pydru ar wal y mynydd ar hyd llwybr rhif 8. Cytunwyd gyrru llythyr i’r Cyngor Sir yn tynnu eu sylw at hyn a gofyn iddynt am drwsio’r gamfa.

e)
Sonniodd Eryl Roberts ei bod wedi darllen adroddiad ar gancr y fron ar ran y Cyngor a bod yr awdurdodau wedi penderfynu i leoli’r gwasanaeth hwn yn Ysbyty Gwynedd yn hytrach nag yn Ysbyty Llandudno.

13. Gohebiaeth: 
(a) Oddi wrth Cyngor Gwynedd:

Adran Adnoddau:
· Cais i’r cyngor ddarparu manylion praesept 2008/09. Ffurflen i’w dychwelyd i’r Cyngor Sir erbyn 31ain o Ionawr, 2008. Rhestr Sail Trethiannol y cynghorau wedi ei gynnwys er gwybodaeth. Penderfynwyd gofyn am braesept o £20,000 gan gynnwys y £1,500 bydd yn rhaid ei dalu os bydd etholiad a’i peidio (gweler y pwynt nesaf). Cynnigiodd Goronwy Hughes ac eilwyd gan Eryl Roberts.
· Llythyr yn atgoffa’r cyngor fod etholiadau i’w cynnal ar y 1af o Fai, 2008 ac y dylai cost etholiadau gael ei gynnwys a’i ystyried yn y praesept. Costau amcannol fesul cymuned yn £1,000 (at 1,000 o etholwyr) a £1,500 (hyd at 2,000 o etholwyr).

· Gorchymyn Cyngor Gwynedd – llwybr troed 15: Gwyro llwybr cyhoeddus 2007. Gorchymyn, Cynllun a Rhybuddion cyhoeddus wedi eu cynnwys. Dyddiad gwrthwynebu yn dod i ben ar 7fed o Chwefror, 2008. Dywedwyd bod hwn wedi ei drafod o’r blaen ond y dylid gofyn wrth y clerc blaenorol os yr oedd wedi cael ymateb gan rhywun o’r Cyngor Sir ynglŷn â gosod y ‘plaque’. Cytunwyd, yn y cyfamser, i yrru llythyr i Mr Kressman i egluro pam ei bod yn cymryd mor hir i osod y plaque, mai oblygiadau iechyd a diogelwch oedd ar fai.
Cyfadran yr Amgylchedd:
· Rhybudd Gorfodaeth wedi ei gyflwyno i berchennog Mur Moch, Cwm y Glo i ddymchwel y strwythyr anawdurdodedig a wnaed heb ganiatâd cynllunio.

(b) Eraill:

(i) Un Llais Cymru – Cyfarfod nesaf o wyllgor ardal Arfon/Dwyfor i’w gynnal nos Iau, 17eg o Ionawr yn y ganolfan, Porthmadog. Cofnodion cyfarfod Medi 2007. Yn anffodus, neb yn gallu mynychu.

(ii) Comisiwn Elusennau: Llythyr atgoffa  i gyflwyno ffurflen flynyddol, adroddiadau blynyddol a chyfrifon 2007 yr elusennau canlynol: Poor House, John William Williams for Flannel for poor, Rentcharge, Owen Thomas’s Charity, Charities of Catherine and John Jones a Public Watering Place (B no 3). Dogfennau eu hangen erbyn 31 Ionawr, 2008. Penderfynodd Dafydd Thomas a Goronwy Hughes i ysgrifennu llythyr at y Comisiwn i geisio datrus y broblem fel bod arian yr elusennau yma yn cael ei ryddhau i’w wario.

(iii) Un Llais Cymru – gwahoddiad i seminar cynllunio ar gyfer cynghorwyr cymuned a thref. Seminar Cymraeg – 21ain o Chwefror, 2008, Canolfan Glanllyn, Bala, 6.30 y.h a Seminar Saesneg – 28ain o Chwefror, 2008, Neuadd Bentref Llanddulas, 6.30 y.h. Dyddiad cau 8fed o Chwefror, 2008. Hefyd gwahoddiad i seminar ‘Sicrhau ieuenctid llwyddiannus’, Rhydaman ar y 5ed o Ebrill, 2008 a seminar i ddelio gyda chwynion yn Llanrwst ar y 18fed o Chwefror, 2008. Yn anffodus, neb yn gallu mynychu.
(iv) Hacker Young – dychwelyd y ffurflen flynyddol 2006-07. Nodi pwyntiau er mwyn gwella’r broses yn y dyfodol. Ffurflen i’w harddangos i rybuddio diwedd yr archwiliad a’r hawl i archwilio’r ffurflen flynyddol. Anfoneb Hacker Young - £334.88 (yn cynnwys TAW o £49.88). Holiadur gwerthuso ansawdd darpariaeth HY. Penderfynwyd i beidio a chwblhau’r holiadur ac i arddangos y rhybudd yn swydda’r post Cwm y Glo a Llanrug.
14. Materion Brys: Wedi eu trafod eisioes.
15. Eraill: Dim.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, Chwefror 19eg am 7 o’r gloch Ysgol Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.
